
4 fevral 2021-ci il, cümə axşamı2
Prezident İlham Əliyev 

ABŞ Etnik Anlaşma Fondunun prezidenti və 
təsisçisi Mark Şnayeri videoformatda qəbul edib 

Mark Şnayer ölkəmizdə 
digər dini və etnik icmaların 
nümayəndələri ilə yanaşı, yəhudi 
icmasına yaradılan şəraitə 
görə dövlətimizin başçısına 

minnətdarlığını bildirdi. Müsəlman 
ölkələri arasında ən böyük yəhudi 
icmasının Azərbaycanda yaşa-
dığını vurğulayan Mark Şnayer 
 Prezident İlham Əliyevin digər 

icmalarla  yanaşı, yəhudilərə 
göstərdiyi diqqət və qayğını yüksək 
qiymətləndirdi.

Dövlətimizin başçısı yəhudilərin 
ölkəmizin dəyərli vətəndaşları 
olduqlarını qeyd etdi, digər dini 
və etnik icmaların nümayəndələri 
kimi onların da Azərbaycanda 
əsrlərboyu mehribanlıq, qardaşlıq 

və dostluq şəraitində yaşadıqlarını 
bildirdi. 

Söhbət zamanı mədəniyyət
lərarası dialoq sahəsində 
Azərbaycanla ABŞ əlaqələrinin 
perspektivləri ətrafında fikir 
mübadiləsi aparıldı.

AZƏRTAC

Bir sıra birinci instansiya məhkəmələri 
hakimlərinin təyin edilməsi haqqında

Azərbaycan Respublikası Prezidentinin Sərəncamı
MəhkəməHüquq Şurasının 

təkliflərini nəzərə alaraq, Azərbaycan 
Respublikası Konstitusiyasının  109cu 
maddəsinin 9cu bəndini rəhbər tutaraq 
qərara alıram:

1. “Məhkəmələr və hakimlər 
 haqqında” Azərbaycan Respublikası 
Qanununun 94cü və 96cı maddələrinə 
uyğun olaraq, hakim vəzifəsinə 
aşağıdakı namizədlər birinci instan-
siya məhkəmələrinin hakimləri təyin 
edilsinlər:

Ağır cinayətlər məhkəmələri üzrə:
Lənkəran Ağır Cinayətlər Məhkəməsi
Əliyev Əli Abdulla oğlu
Səfərli Cavid Şamil oğlu
Sumqayıt Ağır Cinayətlər Məhkəməsi
Əliyev Hafiz Samir oğlu 
Hümbətov Fəhmin Zaur oğlu

İnzibati məhkəmələr üzrə:
Bakı İnzibati Məhkəməsi
Ağalarov Həmid Azər oğlu
Əhədova Aygün Əlqəmə qızı
Həsənov Orxan Xaqani oğlu
Salahova Səlma İsgəndər qızı
Sevdimalıyeva Günel Arif qızı
Sumqayıt İnzibati Məhkəməsi
Mirzəyeva Leyla Eytibar qızı

Şəki İnzibati Məhkəməsi
İsmayılzadə Fərid Sabir oğlu
Musayev Vüqar Ələkbər oğlu

Kommersiya məhkəmələri üzrə:
Bakı Kommersiya Məhkəməsi
Həsənova Ülkər Təhmasib qızı
Hüseynov Kənan Hüseyn oğlu
Şirvan Kommersiya Məhkəməsi
Abdullayev Elşən Uğur oğlu

Hərbi məhkəmələr üzrə:
Naxçıvan Muxtar Respublikasının 
Hərbi Məhkəməsi 
Orucəliyev Abil Elmar oğlu

Naxçıvan Muxtar Respublikasının 
rayon (şəhər) məhkəmələri üzrə:

Babək Rayon Məhkəməsi
İsmayıl Günay Mikayıl qızı
Naxçıvan Şəhər Məhkəməsi
Əliyeva Gülsüm Kamal qızı

Bakı şəhərinin rayon  
məhkəmələri üzrə:

Bakı şəhəri Binəqədi  
Rayon Məhkəməsi
Kərimova Mahirə Nəzər qızı
Qurbanova Aygün Arzu qızı

Bakı şəhəri Xətai Rayon Məhkəməsi
Axundov Fuad Aydın oğlu
Bakı şəhəri Nəsimi  
Rayon Məhkəməsi
Abidova Günay Çingiz qızı
İbadzadə Anar Qənimət oğlu
Bakı şəhəri Nizami  
Rayon Məhkəməsi
Əliyeva Qumru Yəhya qızı
Yusifova Ülkər Bayram qızı
Bakı şəhəri Sabunçu  
Rayon Məhkəməsi
Cəfərli Nilufər Arif qızı
Mahmudova Həqiqət Sahib qızı
Bakı şəhəri Səbail Rayon Məhkəməsi
Səmədova Günel Kamil qızı
Bakı şəhəri Suraxanı  
Rayon Məhkəməsi
Qafarova Rübabə Nurulla qızı
Bakı şəhəri Yasamal  
Rayon Məhkəməsi
Babazadə Gülnar Vidadi qızı
Xudayev Kərim Bahəddin oğlu

Rayon (şəhər) məhkəmələri üzrə:
Abşeron Rayon Məhkəməsi
Abbasova Məlahət Aslan qızı
Ağdaş Rayon Məhkəməsi
Sultanov Cavid Rizvan oğlu

Ağsu Rayon Məhkəməsi
Əsgərov Anar Əlifağa oğlu
Bərdə Rayon Məhkəməsi
Əhmədov Elsun Məzahir oğlu
Xaçmaz Rayon Məhkəməsi
Səmədzadə Sərxan Akif oğlu
İsmayıllı Rayon Məhkəməsi
Hüseynov İlqar Vidayət oğlu
Qazax Rayon Məhkəməsi
Məmmədov Fəxri Afiq oğlu
Quba Rayon Məhkəməsi
Seyidov Vüqar Mircuma oğlu
Masallı Rayon Məhkəməsi
Quliyev Ceyhun Əmir oğlu
Saatlı Rayon Məhkəməsi
Sadıqov Mirlətif Süleyman oğlu
Sumqayıt Şəhər Məhkəməsi
Hüseynov Elmir Xoşbəxt oğlu
Şamaxı Rayon Məhkəməsi
İsmayılov Natiq Əvəz oğlu
Şəmkir Rayon Məhkəməsi
Musayev Taleh Valeh oğlu.

2. Bu Sərəncam imzalandığı 
gündən qüvvəyə minir.

İlham ƏLİYEV 
Azərbaycan Respublikasının 

Prezidenti
Bakı şəhəri, 3 fevral 2021-ci il

MəhkəməHüquq Şurasından 
AZƏRTACa bildiriblər ki, dövlət baş-
çısının “Məhkəməhüquq sistemində 
islahatların dərinləşdirilməsi haqqın-
da” 2019cu il 3 aprel tarixli Fərmanı 
ədalət mühakiməsinin səmərəliliyinin 
artırılması sahəsində işin müasir 
çağırışlara uyğun yeni mərhələdə 
aparılmasını, hüquqların məhkəmə 
müdafiəsinin daha da güclənməsini 
şərtləndirib. 

Fərmana uyğun olaraq mühüm 
qanunlar qəbul edilib, o cümlədən 
cəza siyasəti humanistləşdirilib, 
karantin şəraitində elektron 
xidmətlərin göstərilməsi və 
məhkəmə proseslərində İKTnin 
tətbiqi genişləndirilib. Həmçinin 
yeni Kommersiya və digər regio-
nal məhkəmələr təsis edilib, vahid 
məhkəmə təcrübəsinin formalaşdırıl-
ması və hakimlərin fəaliyyətinin prin-
sipial qiymətləndirilməsi üçün işlək 
mexanizmlər yaradılıb, məhkəmələrin 
təminatı güclənib, digər əhəmiyyətli 
tədbirlər görülüb. 

Təqdirəlayiqdir ki, həyata keçirilən 
məhkəmə islahatları beynəlxalq 
səviyyədə təşviq edilir, bir çox 
sahələrdə Azərbaycan təcrübəsi 
nüfuzlu hüquq təsisatları tərəfindən 
nümunə kimi göstərilir. 

Məhkəmələrə əlçatanlığın yax-
şılaşmasının əhəmiyyəti nəzərə 
alınaraq MəhkəməHüquq Şurası 
tərəfindən bu sahədə təhlillər apa-
rılaraq Sumqayıt Ağır Cinayətlər 
Məhkəməsinin yaradılması 
məqsədəmüvafiq bilinib və müvafiq 

təkliflər verilib. Məhkəmə sisteminin 
inkişafına müstəsna əhəmiyyət verən 
dövlət başçısının 2021ci il 3 fevral 
tarixli Sərəncamı ilə həmin məhkəmə 
təsis edilib. 

Həmçinin hakimlərin iş yükünün 
azaldılması, işlərə daha keyfiyyətlə 
və vaxtında baxılması məqsədilə 
Fərmana əsasən əlavə 200 yeni 
hakim ştatı ayrılıb. 

Həmin ştatların yüksək hazır-
lığa və mənəvi keyfiyyətlərə malik 
hüquqşünaslar hesabına və çevik 
komplektləşdirilməsi məqsədilə 
Şura tərəfindən hakimlərin seçilməsi 
qaydaları təkmilləşdirilərək bu proses 
davamlı xarakter alıb. İmtahanlarda 
müasir texnologiyalar tətbiq edilməklə 
sualların kompüter vasitəsilə cavab-
landırılması və nəticələrin dərhal 
elanı müəyyən olunub. 

Xüsusi karantin rejiminin tələbləri 
ciddi gözlənilməklə ötən il Hakimlərin 

Seçki Komitəsi tərəfindən keçi-
rilmiş müsabiqə nəticəsində 44 
nəfər hakimliyə namizəd bir neçə 
mərhələdən ibarət olan bütün 
imtahanları, o cümlədən yarım illik 
tədris kursunu və məhkəmələrdə 
stajkeçməni uğurla başa vurub. 

Namizədlərin tam əksəriyyətini 
(70%) 35 yaşa qədər olan, o 
cümlədən xaricdə təhsil almış gənc 
nəsil hüquqşünaslar təşkil edir, onlar 
ölkənin müxtəlif hüquq təsisatlarında 
– məhkəmə, prokurorluq orqanların-
da, vəkillik xidmətində, özəl və digər 
müəssisələrdə çalışıblar. 

İlk dəfə olaraq namizədlərin 
40%dən çoxunun qadın olma-
sı ölkəmizdə gender bərabərliyi 
prinsiplərinə əməl edilməsi, qa-
dınların ictimai həyatın müxtəlif 
sahələrində fəallığının təzahürü 
olub. Həmin namizədlərin hər biri 

ilə Qaydalara uyğun olaraq Şura 
tərəfindən fərdi söhbətlər keçirilib, 
ixtisaslaşmaları aparılaraq müxtəlif 
birinci instansiya məhkəmələrinə 
hakim təyin edilmələri üçün dövlət 
başçısına təkliflər verilib. 

Onların ölkə Prezidentinin  2021ci 
il 3 fevral tarixli Sərəncamı ilə 
müxtəlif bölgələrə, o cümlədən yeni 
yaradılmış Sumqayıt Ağır Cinayətlər 
Məhkəməsinə təyinat alması region-
larda hüquq təsisatlarının inkişafına, 
işlərə daha çevik baxılmasına əlavə 
rəvac verəcəkdir. 

“Məhkəməhüquq sistemində 
islahatların dərinləşdirilməsi haq-
qında” ölkə Prezidentinin 2019cu 
il 3 aprel tarixli Fərmanının icrası 
çərçivəsində məhkəmə fəaliyyətinin 
təkmilləşdirilməsi üzrə tədbirlər 
 davam etdirilir. 

Azərbaycan Respublikasının Prezidenti  İlham 
Əliyev fevralın 3-də ABŞ Etnik Anlaşma 
 Fondunun prezidenti və təsisçisi Mark Şnayeri 
videoformatda qəbul edib.

Naxçıvan Muxtar Respublikası Babək 
Rayon Məhkəməsinin hakimi D.Y.Səfərovun 

vəzifəsinin dəyişdirilməsi haqqında
Azərbaycan Respublikası Prezidentinin Sərəncamı

MəhkəməHüquq Şurasının təklifini 
nəzərə alaraq, Azərbaycan Respublikası 
Konstitusiyasının 109cu maddəsinin 9cu 
və 32ci bəndlərini, habelə “Məhkəmələr və 
hakimlər haqqında” Azərbaycan Respubli-
kası Qanununun 94cü maddəsini və 97ci 
maddəsinin ikinci hissəsini rəhbər tutaraq 
qərara alıram:

1. Daşqın Yaqub oğlu Səfərov  Naxçıvan 
Muxtar Respublikası Babək Rayon 
Məhkəməsinin hakimi vəzifəsindən azad 

edilərək Naxçıvan Muxtar Respublikası 
 Şahbuz Rayon Məhkəməsinin hakimi və 
sədri təyin edilsin.

2. Bu Sərəncam imzalandığı gündən 
qüvvəyə minir.

İlham ƏLİYEV 
Azərbaycan Respublikasının  

Prezidenti
Bakı şəhəri, 3 fevral 2021-ci il

AZƏRBAYCAN RESPUBLİKASI 
NAZİRLƏR KABİNETİNİN QƏRARI

№ 25       Bakı şəhəri, 2 fevral 2021-ci il

“İctimai işlər növündə cəza çəkən və 
ya ictimai işlər növündə inzibati tənbeh 
tətbiq olunmuş şəxslərin elektron nəzarət 
vasitəsindən istifadə Qaydası”nın təsdiq 
edilməsi haqqında

“Azərbaycan Respublikasının Cəzaların 
İcrası Məcəlləsində dəyişiklik edilməsi haqqın-
da” Azərbaycan Respublikasının 2020ci il 29 
iyun tarixli 146VIQD nömrəli Qanununun tətbiqi 
və “Azərbaycan Respublikasının Cəzaların 
İcrası Məcəlləsinin təsdiq edilməsi, qüvvəyə 
minməsi və bununla bağlı hüquqi tənzimləmə 
məsələləri haqqında” Azərbaycan Respub-
likası Qanununun və həmin Qanunla təsdiq 
edilmiş Azərbaycan Respublikasının Cəzaların 
İcrası Məcəlləsinin tətbiq edilməsi barədə” 
Azərbaycan Respublikası Prezidentinin 2000ci 
il 25 avqust tarixli 388 nömrəli Fərmanında 
dəyişiklik edilməsi haqqında” Azərbaycan 
Respublikası Prezidentinin 2020ci il 10 avqust 
tarixli 1123 nömrəli Fərmanının və “Azərbaycan 
Respublikasının İnzibati Xətalar Məcəlləsində 
dəyişiklik edilməsi haqqında” Azərbaycan Res-
publikasının 2020ci il 29 iyun tarixli 148VIQD 
nömrəli Qanununun tətbiqi və “Azərbaycan 

Respublikası İnzibati Xətalar Məcəlləsinin 
təsdiq edilməsi haqqında” Azərbaycan Res-
publikasının 2015ci il 29 dekabr tarixli 96VQ 
nömrəli Qanununun tətbiqi barədə” Azərbaycan 
Respublikası Prezidentinin 2016cı il 15 fevral 
tarixli 795 nömrəli Fərmanında dəyişiklik 
edilməsi haqqında” Azərbaycan Respublikası 
Prezidentinin 2020ci il 10 avqust tarixli 1124 
nömrəli Fərmanının 2.1ci bəndlərinin icrasını 
təmin etmək məqsədilə Azərbaycan Respubli-
kasının Nazirlər Kabineti qərara alır:

1. “İctimai işlər növündə cəza çəkən və 
ya ictimai işlər növündə inzibati tənbeh tətbiq 
olunmuş şəxslərin elektron nəzarət vasitəsindən 
istifadə Qaydası” təsdiq edilsin (əlavə olunur).

2. Bu Qərarda dəyişiklik Azərbaycan 
Respublikası Prezidentinin 2002ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlanması və qəbul edilməsi qay-
dası haqqında Əsasnamə”nin 2.61ci bəndinə 
uyğun edilə bilər. 

Əli ƏSƏDOV 
Azərbaycan Respublikasının Baş naziri

Sosial-iqtisadi inkişaf Strategiyasının 
hazırlanması üçün komissiya yaradılıb

 � Fevralın 3-də Baş nazir Əli Əsədov “Azərbaycan 2030: sosial-iqtisadi 
inkişafa dair Milli Prioritetlər”in təsdiq edilməsi haqqında Azərbaycan Respublikası 
Prezidentinin Sərəncamının icrasının təmin edilməsi barədə Sərəncam imzalayıb. Bu 
barədə AZƏRTAC-a Nazirlər Kabinetinin mətbuat xidmətindən məlumat verilib. 

Nazirlər Kabinetinin Sərəncamında 
“Azərbaycan 2030: sosialiqtisadi inkişafa dair 
Milli Prioritetlər”ə uyğun olaraq “20212025ci 
illərə dair sosialiqtisadi inkişaf Strategiyası”nın 
formalaşması, bu sahədə strateji planlaşma və 
idarəetmənin effektiv təşkili və əlaqələndirilməsi, 
habelə uyğun siyasət və islahat istiqamətlərinin 
müəyyən edilməsi məqsədilə qərarlar öz əksini 
tapıb.

Sərəncama əsasən Baş nazirin sədrliyi, 
müvafiq mərkəzi icra hakimiyyəti orqanlarının 
iştirakı ilə komissiya yaradılıb.

Komissiya “2021‒2025ci illərdə sosialiqti-
sadi inkişaf Strategiyası”nın layihəsinin hazır-
lanması və həyata keçirilməsi ilə bağlı aidiyyəti 
dövlət orqanlarının (qurumlarının) fəaliyyətini 
əlaqələndirəcək.

Milli Məclisin və Avropa Parlamentinin 
təmsilçiləri canlı bağlantıda bölgədəki 

son durumu müzakirə ediblər

Milli Məclisin deputatı 
Cavanşir Feyziyev Azərbaycan, 
Rusiya və Ermənistan arasında 
dövlət başçıları səviyyəsində 
keçirilən 11 yanvar görüşündə 
qəbul olunmuş qərarlardan 
danışıb və hər üç ölkənin baş 
nazir müavinləri səviyyəsində 
yaradılmış formatda keçirilən 
ilk görüşdə bölgədə nəqliyyat 
kommunikasiyalarının bərpası 
haqqında fikir mübadiləsi aparıl-
dığını diqqətə çatdırıb. 

Millət vəkili tərəfindən iş-
ğaldan azad olunmuş ərazilərdə 
Azərbaycan höküməti tərəfindən 
aparılan quruculuq layihələri və 
işləri haqqında ətraflı məlumat 
verilib. Cavanşir Feyziyev 
həmçinin işğal altında qalmış 
ərazilərdə bütün infrastruk-
tur və yaşayış binalarının, o 
cümlədən Azərbaycan tarixinə 
aid maddi-mədəni abidələrin 
dağıdıldığını qeyd edib, xüsusilə 
məscidlərin və digər dini 
abidələrin yer üzündən silinməsi 
və muzeylərin qarət olunması 
haqqında Avropalı həmkarını 
ətraflı məlumatlandırıb. 

Post-münaqişə dövrünün 
tənzimlənməsi ilə bağlı sual 
ətrafında müzakirələr zama-
nı Milli Məclisin deputatı 
bu günlərdə Türkiyə-Rusiya 
Birgə Monitoring Mərkəzinin 
fəaliyyətə başlamasını bildirib. 
Deputat bildirib ki, bölgədəki 

nəqliyyat-kommunikasiya 
xətlərinin açılması Azərbaycan-
Ermənistan münasibətlərinin 
də praqmatik gündəlik əsasında 
formalaşacağına zəmin yara-
dacaq və daha geniş miqyasda 
regional əməkdaşlığı stimullaş-
dıracaq. 

AP təmsilçisinin ermənilərin 
tez-tez qaldırdığı “hərbi əsirlər” 
məsələsinə münasibət bildirən 
Cavanşir Feyziyev deyib ki, bu 
məsələ Ermənistan təmsilçiləri 
tərəfindən dünya birliyinə 
və o cümlədən beynəlxalq 
mediaya doğru təqdim olun-
mur. Məsələnin mahiyyəti 
ondan ibarətdir ki, noyabrın 
sonu-dekabrın əvvəllərində əsir 
götürülmüş erməni hərbçilərinin 
hüquqi statusu müharibə əsirləri 
statusundan fərqlidir. Deputat 
bildirib ki, 9 noyabr 2020-ci 
ildə tərəflər arasında atəşkəs 
haqqında Bəyanat imzalan-
dıqdan sonra həmin Bəyanatın 
müvafiq bəndinə uyğun olaraq 
bütün müharibə əsirləri qarşılıqlı 
surətdə geri qaytarılıb. Hazırda 
Azərbaycanda həbsdə saxlanan 
hərbçilər isə atəşkəs rejimi-
nin qüvvədə olduğu dövrdə 
beynəlxalq qanunlara zidd 

olaraq Ermənistan tərəfindən 
Azərbaycan ərazisinə terror akt-
ları və diversiyalar təşkil etmək 
məqsədilə göndərilib. Digər 
tərəfdən, həbsdə olan erməni 
hərbçiləri arasında 90-cı illərdə 
Azərbaycan ərazisində xüsusilə 
ağır cinayətlər törətmiş şəxslər 
də var ki, onlar törətdikləri 
cinayət əməllərinə görə 
məsuliyyət daşıyırlar və hərbi 
əsirlər hesab oluna bilməzlər.

 Azərbaycanlı deputatın 
səsləndirdiyi fikirlərlə razılaş-
dığını bildirən xanım Marina 
Kalyurand hökümətlərarası kon-
takt qruplarında bu məsələlərə 
aydınlıq gətiriləcəyinə əmin 
olduğunu bildirib.

Avropa  Parlamenti – 
 Azərbaycan Əməkdaşlıq 
Komitəsinin həmsədrləri Milli 
Məclislə Avropa Parlamenti ara-
sında əlaqələrin pandemiya döv-
rünün tələblərinə uyğun şəkildə 
davam etdirilməsi və növbəti 
görüşün gələn ay ərzində daha 
geniş tərkibdə keçirilməsi 
 haqqında razılaşıblar. 

T.AYDINOĞLU, 
“Xalq qəzeti”

 Avropa Parlamenti ilə Milli Məclis 
 arasında canlı bağlantı olub. Video- formatda 
keçirilən görüşdə Aİ--Azərbaycan  Parlament 
Əməkdaşlıq Komitəsinin həmsədrləri 
Cavanşir Feyziyev və Marina Calyurand 
bölgəmizdəki son durumu müzakirə ediblər.

Məhkəmə fəaliyyəti 
təkmilləşdirilir

Ölkəmizdə Prezident İlham Əliyevin 
rəhbərliyi ilə hərtərəfli, o cümlədən 
dövlət idarəçiliyində mütərəqqi və ardıcıl 
islahatlar aparılır, müasir təfəkkürlü gənc 
və yüksək ixtisaslı kadrlar irəli çəkilirlər. 

